
ᑐᓂᔭᐅᔪᑦ ᐅᑯᓄᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐆᒧᖓ 
 

 
ᑐᑭᓯᒋᐊᒃᑲᓐᓂᓂᕐᒧᑦ: ᐃᓱᒪᓕᐅᓂᕐᒧᑦ: ᐊᑐᓕᖁᔭᐅᔪᑦ: X 

 
ᐱᔾᔪᑎᖓ: 2023 ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᖃᓄᐃᓕᖓᓂᖏᑦ ᐅᑭᐅᖅᑕᖅᑐᒥ ᑭᖑᒃᐸᑦ 
(Pandalus borealis) ᑭᖑᒃᐸᒐᓱᒡᕕᖕᒥ ᐃᓂᒥ 0 
 
 

 
ᐅᑭᐅᖅᑕᖅᑐᒥᑦ ᑭᖑᑉᐸᐃᑦ (Pandalus borealis) 
 
ᖃᓄᐃᓕᐅᕐᓂᐅᓯᒪᔪᑦ 

ᐊᑭᑦᑐᕋᐅᑎᔪᑦ ᐃᖃᓗᓕᕆᓂᕐᒧᑦ ᐅᑭᐅᖅᑕᖅᑐᒥ ᑭᖑᒃᐸᖕᓄᑦ (Pandalus borealis) 
ᐱᑕᖃᖅᑐᑦ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0, ᐃᓂᖃᖅᑐᑦ ᕿᑭᖅᑖᓘᑉ ᐃᑭᖓᓂ. 
ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᖃᓂᔭᓪᓛᓗᐊᓃᑦᑐᑦ ᐊᒻᒪᓗ ᐃᓚᖓ ᐃᓗᐊᓃᑦᑐᖅ 
ᓄᓇᕗᒻᒥ ᓄᓇᑖᕐᕕᐅᓯᒪᔪᒥ (NSA), ᑭᐊᓯᓂᓕ ᐃᖃᓗᒐᓱᖕᓂᖅ ᐊᔪᙱᑎᑕᐅᔪᖅ ᑭᓯᐊᓂ 
ᓯᓚᑖᓂ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ (NSA) (ᑕᑯᓗᒍ ᓄᓇᙳᐊᖅ ᐃᓚᒍᑕᖓ 1-ᒥ). 

ᐃᖃᓗᓕᕆᓂᖅ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᐊᐅᓚᓂᖃᓲᖅ ᐅᓪᓗᖅᓯᐅᑏᑦ ᐊᕐᕌᒍᖓᓂ 
(ᔮᓄᐊᕆ 1-ᑎᓯᐱᕆ 31). ᓂᑭᒃᓴᖅᓯᐅᕐᓂᕐᒧᑦ ᐱᓕᕆᐊᑦ, ᐱᑕᖃᕈᓂ, ᐱᓕᕆᐊᖑᓇᔭᖅᑐᖅ 
ᕿᓚᒻᒥᐅᓂᖅᐹᖑᓇᔭᖅᑐᖅ ᔫᓂᒥᑦ ᐱᔾᔪᑕᐅᓪᓗᑎᒃ ᓯᑯ ᖃᓄᐃᓕᖓᓂᖓᓄᑦ. 

ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᓄᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 500 ᑕᓐᓯᐅᓯᒪᔪᑦ 
1996-ᒥᓂ ᑭᑭᑕᐅᓪᓗᓂ 2020, ᐊᑐᖅᑕᐅᓚᐅᑲᒃᑐᖅ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ 
250 ᑕᓐᓯᐅᓚᐅᖅᓯᒪᔪᑦ ᐋᖅᑭᒃᑕᐅᓪᓚᑦᑖᖅᓯᒪᔪᒥᒃ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᓄᑦ 
ᐃᓱᒪᓕᐅᕈᑎᑕᖃᙱᖢᓂ. ᐊᖑᓂᒃᑕᐅᔪᑦ ᑎᑎᕋᖅᑕᐅᓯᒪᙱᑦᑐᑦ ᑕᐃᑲᙵᓂᑦ 
ᐃᒋᐊᖅᓯᒪᓂᖓᓂᑦ ᑕᒪᑐᒧᖓ ᐃᖃᓗᓕᕆᓂᕐᒧᑦ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᔪᒥᒍᓱᒃᑐᑦ 
ᒫᓐᓇ ᐅᐸᒍᑎᔪᓐᓇᖅᓯᔪᑦ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᐃᖃᓗᓕᕆᕝᕕᖕᒧᑦ ᐊᑐᖅᖢᒋᑦ 
ᕿᑭᖅᑖᓗᒃ ᑯᐊᐳᕆᓴᒃᑯᑦ ᐃᒪᕕᖕᒥ ᓚᐃᓴᓐᓯᖓ, ᐊᒻᒪᓗ ᐊᑐᖅᖢᒋᑦ 50% ᓇᖕᒥᓂᖁᑎᖏᑦ 



ᐅᓈᖅ ᐃᒪᕕᖕᒥ ᓚᐃᓴᓐᓯᖓ. 

ᑕᒪᓐᓇ ᐃᖃᓗᓕᕆᓐᓇᖅ ᐃᒫᓂ ᖃᓂᒋᔮᓂ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ (NSA), 
ᓴᓇᕝᕕᐅᔪᖅ ᑕᑯᔪᒪᔪᖅ ᐊᑐᓕᖁᔭᐅᔪᓂᑦ ᑖᒃᑯᓇᙵᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᑦ ᑕᒪᑐᒧᖓ 2023 ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᓄᑦ ᑕᒪᒃᑯᓄᖓ P. borealis 
ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0. 

ᔪᓚᐃ 2022-ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓇᓗᓇᐃᖅᑕᐅᒃᑲᓐᓂᖅᓯᔪᑦ 
ᑭᖑᓂᖔᑦᑎᓐᓂ ᐊᑐᓕᖁᔭᖏᑦ ᐊᖏᒡᓕᒋᐊᕐᓗᖑ ᐅᐸᒃᑕᐅᔪᓐᓇᖅᑐᑦ ᐱᒡᒍᓴᐅᑎᓂᕐᒧᑦ 
ᐃᖃᓗᓕᕆᓂᕐᒧᑦ ᐱᖃᓯᐅᔾᔨᓗᑎᒃ ᓇᖕᒥᓂᖁᑎᒋᔭᐅᔪᓂᒃ ᒫᓐᓇ ᓄᓇᕗᒻᒥ ᓴᓂᕐᕙᒃᑕᐅᔪᑦ, 
ᐅᑯᓄᖓ: ᐅᑭᐅᖅᑕᖅᑐᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ (AFA), ᕿᑭᖅᑖᓗᖕᒥ 
ᐃᖃᓗᓕᕆᔩᑦ (BFC), ᑎᓄᔾᔭᕐᕕᖕᒥ ᐃᖃᓗᓕᕆᔨᒃᑯᑦ (CSFL), ᐊᒻᒪ ᕿᑭᖅᑖᓗᒃ ᑯᐊᐳᕆᓴᓐ 
(QC). ᐅᖃᖅᓯᒪᔪᑦ ᑖᓐᓇ ᐊᖏᒡᓕᒋᐊᖅᑕᐅᓂᖓ ᐃᖃᓗᓕᕆᕝᕕᒃ ᓄᓇᕗᒻᒦᑦᑐᓄᑦ 
ᓇᖕᒥᓂᖁᑎᒋᔭᐅᔪᓄᑦ ᐊᑐᐃᓐᓇᕈᐃᓂᔭᖅᑐᑦ ᐊᖏᓂᖅᐸᒥᒃ ᐅᐸᒍᑎᔪᓐᓇᕐᓂᕐᒥᒃ ᐊᒻᒪᓗ 
ᐱᕕᖃᕐᓗᑎᒃ ᐃᖃᓗᓕᕆᓂᕐᒧᑦ ᐱᕙᓪᓕᐊᓂᕐᒧᑦ. ᐃᓱᒪᓕᐅᕈᑎᑕᖃᖅᓯᒪᙱᑦᑐᖅ 
ᐊᖏᒡᓕᒋᐊᖅᓯᓂᕐᒥᒃ ᐅᐸᒃᑕᐅᔪᓐᓇᕐᓂᖓᓄᑦ ᒥᓂᔅᑕᒥᑦ 2022-ᒥ ᐊᒻᒪᓗ ᓴᓇᕝᕕᐅᔪᖅ 
ᓈᒻᒪᒃᓴᖅᖢᓂ ᑕᒪᑐᒥᖓ ᐊᑐᓕᖁᔭᐅᔪᒥᒃ ᐊᑑᑏᓐᓇᕐᓂᖓᓂᒃ. 
 
ᓯᕗᓂᐊᒍᑦ 2023 ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑏᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᓱᖅᑯᐃᖅᓯᒋᐊᒃᑲᓐᓂᕈᒪᓚᐅᖅᑐᑦ ᑐᕌᒐᖏᓐᓂᒃ ᑕᒪᑐᒧᖓ ᐆᒃᑑᒪᔭᐅᑕᐅᔪᒧᑦ ᑲᑎᒪᔩᑦ 2022-ᒥ 
ᐊᑐᓕᖁᔭᖏᓐᓄᑦ. ᐅᖃᖃᑎᖃᓚᐅᖅᑎᓪᓗᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 
ᐋᖅᑭᑦᑎᐊᖅᓯᒪᔪᓕᕆᔨᖏᑦᑕ ᐃᖅᑲᓇᐃᔭᖅᑎᖏᓐᓂᒃ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᑐᑭᓯᓚᐅᖅᑐᑦ ᑕᒪᓐᓇ ᐊᑐᓕᖁᔨᔪᑎ ᕿᓂᕐᓂᖓᓄᑦ ᐊᑐᐃᓐᓇᕈᐃᓂᕐᒥᒃ ᓄᓇᕗᒻᒥ 
ᓴᓂᕐᕙᒃᑕᐅᔪᓄᑦ ᑎᒍᒥᐊᖅᑎᓄᑦ (ᑕᑯᓗᒍ ᖁᓛᓃᑦᑐᖅ) ᐊᑐᕈᓐᓇᕐᓂᕐᒧᑦ ᐱᒡᒍᓴᐅᑎᓂᕐᒧᑦ 
ᐃᖃᓗᓕᕆᓃᑦ ᐊᑐᖅᑕᐅᖃᑦᑕᖅᑐᑦ ᓯᓚᑖᓂ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ (NSA). ᒥᓂᔅᑕ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᑕᒪᑐᒥᖓ ᐊᑐᓕᖁᔨᔾᔪᑎᒥᒃ, ᐊᒻᒪᓗ ᐃᓱᒪᒋᔭᐅᒃᑲᓐᓂᖅᑐᑦ 
ᑲᑎᒪᔨᓂ ᐊᑐᐃᓐᓇᕈᕈᒪᔭᖏᑦ ᑕᒪᑐᒧᖓ, ᐃᓚᒋᔭᐅᓂᐊᖅᑐᑦ ᐊᐅᓚᑦᑎᓂᕐᒧᑦ 
ᐃᓱᒪᓕᐅᕈᑕᐅᔪᒧᑦ 2023 ᐃᖃᓗᒐᓱᖕᓇᒧᑦ. 
 
ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ 
 
ᖃᐅᔨᓴᖅᑕᐅᓂᕆᒐᔪᖃᑦᑕᖅᑕᖏᓐᓂ ᖃᐅᔨᓴᖅᑕᐅᓂᖏᓐᓄᑦ ᐅᑭᐅᑕᖅᑐᒥ ᑭᖑᑉᐸᐃᑦ 
ᐱᓕᕆᐊᖑᕙᖏᑦᑐᑦ ᐅᕙᓂ ᑭᖑᑉᐸᓂᐊᕐᕕᒃ (SFA) 0 ᐱᑕᖃᓚᐅᖅᓯᒪᖏᓐᓂᖓᓄᑦ 
ᐱᓕᕆᓂᖃᖅᑐᒥ ᐊᐃᖃᓗᓕᕆᓂᕐᒥᑦ ᓇᒦᓐᓂᖓᓄᑦ. ᑭᖑᑉᐸᓂᐊᕐᕕᒃ (SFA) 0 ᑭᖑᓪᓕᖅᐹᒥ 
ᖃᐅᔨᓴᖅᑕᐅᓚᐅᖅᓯᒪᔪᖅ 2010 ᑐᓐᖓᕕᒋᓪᓗᒋᑦ 2006 ᐊᒻᒪ 2008 (ᑲᓇᑕᒥ 
ᐅᖃᐅᔾᔨᒋᐊᖅᑏᑦ ᐅᓂᒃᑳᖏᑦ 2010/024) (ᓇᓗᓇᐃᔭᖅᓯᒪᓂᖏᑦ ᐃᓚᒍᑕᖓ 2). 
 
ᑕᒪᒃᑯᐊ ᐊᐱᖅᓲᑏᑦ ᓇᓗᓇᐃᖅᓯᔪᑦ ᐆᒪᓂᖃᖃᑎᒌᒃᑐᓄᑦ ᓇᓗᓇᐃᖅᓯᔾᔪᑏᑦ 
ᐊᒃᐸᓯᒃᑑᓚᐅᕐᓂᖏᓐᓂᒃ. ᐃᖃᓗᒃᑕᐅᔪᓐᓇᖅᑐᑦ ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖓ 
750 ᑕᓐᓯᑦ (2006) ᐊᒻᒪᓗ 1,100 ᑕᓐᓯᑦ (2008) ᐊᕐᓇᓪᓗᐃᑦ ᐃᖃᓗᐃᑦ ᐆᒪᓂᖃᖃᑎᒌᒃᑐᑦ 
ᓇᓗᓇᐃᖅᓯᔾᔪᑎᖏᑦ 580 ᑕᓐᓯᑦ (2006) ᐊᒻᒪᓗ 800 ᑕᓐᓯᑦ (2008). ᑐᙵᕕᒋᓪᓗᒋᑦ 



ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖏᑦ 2006-ᒥ ᐊᒻᒪᓗ 2008-ᒥ, ᐊᑐᖅᑕᐅᖃᑦᑕᖅᓯᒪᔪᑦ 
500 ᑕᓐᓯᑦ ᐱᒡᒍᓴᐅᑎᓂᕐᒧᑦ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᐋᖅᑭᒃᑕᐅᓚᐅᖅᑐᑦ ᐊᒻᒪᓗ 
ᐱᔭᐅᔪᓐᓇᐅᓪᓗᑎᒃ 2023-ᒥ, ᐅᖓᑕᐅᔾᔨᓯᒪᑐᐃᓐᓇᕆᐊᓖᑦ ᖁᕝᕙᓯᒃᑑᓇᔭᖅᑐᑦ (66.7 ᐳᓴᓐᑎᑦ 
ᐊᒻᒪᓗ 45.4 ᐳᓴᓐ, ᑕᒪᐃᓐᓄᑦ ᐃᖃᓗᒃᑕᐅᔪᓐᓇᖅᑐᑦ ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖏᑦ 
ᐃᓱᒪᒋᖃᓯᐅᑎᓪᓗᒋᑦ). 
 
ᒪᕐᕈᑐᐊᒃ ᖃᐅᔨᓴᕐᓃᑦ, ᐆᒪᓂᖃᖃᑎᒌᒃᑐᑦ ᖃᓄᐃᓕᖓᓂᖏᑦ ᐱᑕᖃᙱᖢᑎᒃ 
ᓇᓗᓇᐃᖅᓯᔪᓐᓇᖅᑐᑦ ᐊᒻᒪᓗ ᒫᓐᓇ ᐆᒪᓂᖃᖃᑎᒌᒃᑐᑦ ᖃᓄᐃᓕᖓᓂᖏᑦ ᐊᒻᒪᓗ 
ᐃᓕᓕᐅᑎᓂᕐᒧᑦ ᖃᓄᐃᓕᖓᓃᑦ ᓇᓗᓇᖅᖢᑎᒃ. ᒫᓐᓇ ᐃᓂᐅᔪᖅ ᐃᖃᓗᒐᓱᒡᕕᐅᓲᙳᖏᑦᑐᖅ 
ᐊᒻᒪᓗ ᑐᙵᕕᒋᓪᓗᒋᑦ ᑕᑯᔭᐅᓯᒪᔪᑦ ᐆᒪᓂᖃᖃᑎᒌᒃᑐᑦ, ᓯᕗᓂᒃᓴᒥ 
ᐃᖃᓗᒐᓱᒡᕕᐅᑐᐃᓐᓇᕆᐊᖃᕐᓂᖓᓄᑦ ᑭᒡᓕᖃᖅᑐᑦ. ᖃᐅᔨᓴᖅᑕᐅᓚᐅᖅᓯᒪᙱᓐᓂᖓᓄᑦ 
ᑐᕌᒐᐅᔪᑦ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᐊᕐᕌᒍᓄᑦ 15-ᓄᑦ, ᓴᓇᕝᕕᐅᔪᖅ 
ᐃᓱᒪᒋᖃᓯᐅᔾᔨᑐᐃᓐᓇᕆᐊᓕᒃ ᑐᒃᓯᕋᐅᒻᒥᒃ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᖅᑕᐅᓗᓂ ᖃᐃᔪᓂ 
ᐊᕐᕌᒎᔪᓂ. ᑭᓯᐊᓂᓕ, ᑕᐃᒪᐃᑦᑐᑦ ᑐᒃᓯᕋᐅᑏᑦ ᐃᓱᒪᒋᔭᐅᓇᔭᖅᑐᑦ ᐃᓱᒪᒋᓪᓗᒋᑦ ᓈᓴᐅᑎᖏᑦ 
ᐊᓯᖏᑦ ᓴᓇᕝᕕᐅᔪᑦ ᓯᕗᓪᓕᐅᔾᔭᐅᖁᔭᖏᑦ ᐱᔾᔪᑎᒋᓪᓗᒋᑦ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕐᓃᑦ. 
 
ᑐᓴᕋᓱᐊᕐᓃᑦ 
 
ᓴᓇᕝᕕᐅᔪᖅ ᖃᐅᔨᓇᓱᒃᓯᒪᔪᖅ ᐃᓱᒪᒋᔭᐅᔪᓂᒃ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᑲᑎᖢᒋᑦ 
ᐊᖑᓂᒃᑕᐅᔪᓐᓇᖅᑐᑦ 2023-ᒧᑦ, ᐱᖃᓯᐅᑎᓪᓗᒋᑦ ᐃᓱᒪᒋᔭᐅᔪᑦ ᐊᑐᖅᑕᐅᓇᓱᐊᖅᑎᓪᓗᒋᑦ 
ᓴᖅᑮᓇᓱᖕᓂᕐᒥᒃ ᐊᕐᕌᒍᒐᓚᖕᓄᑦ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ, ᐃᓚᒋᔭᐅᔪᓂ ᐅᑭᐅᖅᑕᖅᑐᒥ 
ᑭᖑᒃᐸᒐᓱᖕᓂᕐᒧᑦ ᐅᖃᐅᔾᔨᒋᐊᖅᑎᓂᑦ ᐱᔪᒥᒍᓱᖕᓂᕐᓄᑦ ᐃᖃᓗᒐᓱᖕᓂᕐᒧᑦ. ᒫᓐᓇ ᑐᓂᔭᐅᓂᖓ 
ᑖᓐᓇ, ᑲᓇᑕᒥ ᑲᑐᔾᔨᖃᑎᖐᑦ ᑭᖑᒃᐸᒐᓱᐊᖅᑎᓂᑦ, ᑭᒡᒐᖅᑐᐃᔪᑦ 10-ᓂᒃ ᑖᒃᑯᓇᓂ 17-ᓂ 
ᐃᒪᕕᖕᒥ ᓚᐃᓴᓐᓯᒥᒃ ᑎᒍᒥᐊᖅᑏᑦ ᐊᑐᕈᓐᓇᕐᓗᑎᒃ ᐱᒡᒍᓴᐅᑎᓂᕐᒧᑦ ᐃᖃᓗᓕᕆᓂᕐᒧᑦ, 
ᐅᖃᖅᖢᑎᒃ ᐃᑲᔪᖅᑐᐃᓂᖏᓐᓂᒃ ᐊᑕᐅᓯᕐᒧᑦ ᐊᕐᕌᒍᒧᑦ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ 
500 ᑕᓐᓯᑦ 2023-ᒧᑦ. 

ᐊᑐᓕᖁᔭᐅᔪᑦ 
 
ᐱᑕᖃᙱᑎᓪᓗᒍ ᐊᕐᕌᒍᑕᒫᖅᓯᐅᑎᓂᒃ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕈᑎᓂᒃ, ᐊᒻᒪᓗ ᐱᔾᔪᑎᒋᓪᓗᒍ 
ᐃᖃᓗᒐᓱᓚᐅᖅᓯᒪᙱᓐᓂᖏᓐᓄᑦ ᑕᐅᕙᓂ, ᓴᓇᕝᕕᐅᔪᖅ ᐃᓱᒪᒃᓴᖅᓯᐅᕈᑎᖃᖅᑐᑦ 
ᐊᕐᕌᒍᒐᓚᖕᓄᑦ ᐊᑐᖅᑕᐅᓇᓱᒃᑐᖅ ᐋᖅᑭᒃᑕᐅᓗᓂ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᑕᐃᑲᓂ 
ᐃᓱᒪᒋᔭᐅᔪᓂᒃ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0. ᐊᕐᕌᒍᒐᓚᖕᓄᑦ ᑲᑎᖢᒋᑦ 
ᐊᖑᓂᒃᑕᐅᔪᓐᓇᖅᑐᑦ ᐃᑲᔪᕋᔭᖅᑐᑦ ᑲᒪᒋᔭᖃᓗᐊᕆᐊᖃᕈᓐᓃᖅᐹᓪᓕᕐᓗᑎᒃ, 
ᓂᕆᐅᒋᔭᐅᔪᖅᑕᖃᙱᓪᓗᓂ ᐊᒃᑐᐃᓂᕐᓂᒃ ᐃᖃᓗᓕᕆᓂᕐᒧᑦ ᐊᐅᓚᓂᐅᔪᓄᑦ. ᑕᐃᒪᐃᒻᒪᑦ, 
ᐊᑐᓕᖁᔭᐅᔪᖅ ᑕᒪᓐᓇ ᐱᒡᒍᓴᐅᑎᓂᒃᑯᑦ ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᑕᒪᒃᑯᓄᖓ 
ᐅᑭᐅᖅᑕᖅᑐᒥ ᑭᖑᒃᐸᖕᓄᑦ (P. borealis) ᐃᓱᒪᒋᔭᐅᔪᓂᒃ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 
ᑲᔪᓯᒋᐊᖅᑎᑕᐅᓗᑎᒃ 500 ᑕᓐᓯᓄᑦ ᒪᕐᕉᖕᓄᑦ-ᐊᕐᕌᒎᖕᓄᑦ ᒪᓕᒡᓗᒍ, ᑕᒪᕐᒦᖕᓄᑦ 2023 ᐊᒻᒪᓗ 
2024 ᐃᖃᓗᒐᓱᖕᓇᒧᑦ. 
 



ᓇᐃᓈᖅᓯᒪᔪᖅ ᑐᑦᓯᕋᐅᑎ 
 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᒃᓯᕋᖅᑐᑦ ᑲᑎᒪᔨᓂᑦ ᐃᒪᓐᓇ: 
 
1) ᐊᑐᓕᖁᔨᓃᑦ ᐱᒡᒍᓴᐅᔾᔪᐊᕐᓂᒃᑯᑦ ᑲᑎᖢᒋᑦ ᓂᕕᖓᑖᑦ ᐅᑭᐅᖅᑕᖅᑐᒥ ᑭᖑᒃᐸᖕᓄᑦ 

(P. borealis) ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᓯᓚᑖᓂ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ 
(NSA) 2023-ᒧᑦ, ᐱᖃᓯᐅᑎᓗᒍ ᐊᑐᖅᑕᐅᖔᕈᓐᓴᖅᑐᑦ ᐊᑐᓕᖅᑎᑦᑎᓂᕐᒧᑦ ᐊᕐᕌᒍᒐᓚᖕᓄᑦ 
ᑲᑎᖢᒋᑦ ᐊᖑᓂᒃᑕᐅᔪᓐᓇᖅᑐᑦ ᒪᕐᕉᖕᓄᑦ ᐅᖓᑖᓄᓪᓘᓐᓃᑦ ᐊᕐᕌᒍᓄᑦ. 

 
ᓴᓇᕝᕕᐅᔪᖅ ᐊᑐᐃᓐᓇᕈᐃᔪᖅ ᐱᕕᒃᓴᒥᒃ ᑲᑎᒪᔩᑦ ᓇᓗᓇᐃᖅᑕᐅᒃᑲᓐᓂᖅᓯᓗᑎᒃ, ᐅᕝᕙᓘᓐᓃᑦ 
ᐅᖃᐅᓯᒃᓴᖃᒃᑲᓐᓂᕐᓗᑎᒃ ᐊᑐᓕᖁᓚᐅᖅᓯᒪᔭᖏᓐᓄᑦ ᐱᔾᔪᑎᒋᓪᓗᒋᑦ ᐊᖏᒡᓕᒋᐊᖅᑕᐅᓯᒪᔪᖅ 
ᐅᐸᒃᑕᐅᔪᓐᓇᖅᑐᑦ ᑕᐃᑲᓂ ᑭᖑᒃᐸᒐᓱᒡᕕᖕᒥ ᐃᓂᒥ (SFA) 0 ᓄᓇᕗᒻᒥ ᓇᖕᒥᓂᕆᔭᐅᔪᓄᑦ 
2023-ᒧᑦ. 
 
 
ᑎᑎᕋᖅᑐᖅ: ᑯᐊᑦᓂ ᑎᐊᐅᔅᑦ, ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ: ᒪᐃ 5, 2023 
 
 
 
ᐃᓚᒍᑕᖏᑦ 

ᐃᓚᒍᑕᖓ 1 – ᓄᓇᖑᐊᖅ ᐃᖅᑲᒥᐅᑕᐃᑦ ᐃᖃᓗᐃᑦ ᐊᒻᒪ ᑭᖑᑉᐸᐃᑦ ᐊᐅᓚᑕᐅᕕᐅᔪᑦ 
ᓇᒦᓐᓂᖏᑦ ᐊᑦᓛᓐᑎᒃ ᑲᓇᑕ (ᐱᖃᓯᐅᑎᓪᓗᑎᑦ ᑭᖑᑉᐸᓂᐊᕐᕕᒃ 0) 

 

ᐃᓚᒍᑕᖓ 2 – ᓇᐃᓈᖅᓯᒪᔪᖅ: ᖃᐅᔨᓴᖅᑕᐅᓂᖏᑦ ᐅᑭᐅᑕᖅᑐᒥ ᑭᖑᑉᐸᐃᑦ (Pandalus 
borealis) ᐅᕙᓂ ᑭᖑᑉᐸᓂᐊᕐᕕᒃ (SFA) 0, 2, 3 ᐊᒻᒪ ᕿᓂᕐᓂᑯᑖᓖᑦ ᑭᖑᑉᐸᐃᑦ (Pandalus 
montagui) ᐅᕙᓂ ᑭᖑᑉᐸᓂᐊᕐᕕᒃ (SFA) 2, 3 ᐊᒻᒪ 4 ᐱᖓᓐᓇᖓᓂ 63° ᐱᖓᓐᓇᖅ 
(ᖃᐅᔨᓴᑎᓂᑦ ᐅᖃᐅᔾᔨᒋᐊᖅᑏᑦ ᐅᓂᒃᑳᑦ 2010/024)  



ᐃᓚᒍᑕᖓ 1 

  



ᐃᓚᒍᑕᖓ 2 
 
ᖃᐅᔨᓴᖅᑎᓂᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᑦ 2010/024 
 
ᓇᓗᓇᐃᔭᖅᓯᒪᓂᖏᑦ: ᖃᐅᔨᓴᖅᑕᐅᓂᖏᑦ ᐅᑭᐅᑕᖅᑐᒥ ᑭᖑᑉᐸᐃᑦ (Pandalus borealis) 
ᐅᕙᓂ SFA 0, 2, 3 ᐊᒻᒪ ᖃᑯᖅᑕᓖᑦ ᑭᖑᑉᐸᐃᑦ (Pandalus montagui) ᐅᕙᓂ SFA 2, 3 
ᐊᒻᒪ 4 ᐱᖓᓐᓇᖓᓂ 63°W 
SFA 0 – ᐅᑭᐅᑕᖅᑐᒥ ᑭᖑᑉᐸᐃᑦ (Pandalus borealis) ᐃᖃᓗᓕᕆᓂᖅ 

 ᐃᖃᓗᓕᕆᓯᒪᖏᑦᑐᑦ ᐊᕐᕋᒍᑖᖅᓯᒪᔪᓂᑦ. 
 
ᑲᑎᑦᑐᒋᑦ ᐊᒥᓲᓂᖏᑦ ᓇᒦᓐᓂᖏᑦ 

 ᑭᓲᓂᖏᑦ ᑐᑭᓯᒋᐊᕈᑏᑦ ᑐᓐᖓᓂᖃᖅᑐᑦ ᒪᕐᕉᓐᓂᒃ ᖃᐅᔨᓴᕐᓂᐅᔫᓐᓂᒃ 2006 ᐊᒻᒪ 
2008. 

 ᐃᖃᓗᑦᑕᐅᔪᓐᓇᖅᑐᑦ ᑲᑎᑦᑐᒋᑦ ᐊᒥᓲᓂᖏᑦ ᓇᒦᓐᓂᖏᑦ ᐅᓇᐅᓚᐅᖅᑐᖅ 750 t 
(2006) ᐊᒻᒪ 1,100 t (2008). 

 ᐊᕐᓇᐃᑦ ᓱᕙᐃᔭᖅᑐᑦ ᐊᒥᓲᓂᖏᑦ ᑲᑎᑦᑐᒋᑦ ᐊᒥᓲᓂᖏᑦ ᓇᒦᓐᓂᖏᑦ ᐅᓇᐅᓚᐅᖅᑐᖅ 
580 t (2006) ᐊᒻᒪ 800 t (2008). 

 
ᓄᑖᓂᑦ ᓇᓂᓯᓂᖅ 

 ᓄᑖᓂᑦ ᓇᓂᓯᓂᖅ ᓇᓗᓇᖅᑐᖅ 
 
ᑐᖁᖃᑦᑕᕐᓂᖏᑦ 

 ᐊᑭᑦᑐᕋᐅᑎᔪᒥᑦ TAC 500 t ᓴᖅᑭᑎᑦᑎᔪᓐᓇᖅᑐᖅ ᐊᑐᖅᑕᐅᓂᖏᓐᓄᑦ 
ᖁᕝᕙᓯᓐᓂᖏᑦ 40%-70% ᑐᓐᖓᓂᖃᖅᑐᑦ ᖃᐅᔨᔭᐅᓯᒪᔪᓂᑦ ᐊᔾᔨᒌᖏᑦᑑᑎᓂᑦ 
ᐆᒪᔪᓂᑦ. ᐊᑦᑎᓂᖅᓴᒥᑦ TAC ᐊᑐᓕᖁᔭᐅᔪᖅ. 

 
ᒫᓐᓇᐅᔪᒥᑦ ᑕᑯᓐᓇᖅᑕᐅᔪᑦ ᐊᒻᒪ ᓯᕗᓂᔅᓴᒥ ᓴᖅᑭᕈᓐᓇᑐᐃᓐᓇᕆᐊᓖᑦ 

 ᓯᕗᓂᔅᓴᒥᑦ ᓴᕿᕈᓐᓇᑐᐃᓐᓇᕆᐊᓖᑦ ᐃᖃᓗᓕᕆᓂᕐᒥᑦ ᑭᓪᓕᖃᖅᑎᖅᑕᐅᔪᑦ. 
 ᐸᕐᓇᐅᑎᑕᖃᖏᑦᑐᖅ ᓯᕗᓂᔅᓴᒥᑦ ᖃᐅᔨᓴᕐᓂᐅᔪᓂᑦ ᑕᒫᓂ. 


